Cerdd neu gwynfan gŵr am ddwy o wyddau a golled o’r cut, ar Heart of Oak.

1.

Gwrandewch, fy nghymdogion, fy nghwynion a ’nghost,

Pan glywch y cyfan bydd fechan y fost;

Trwy lawer o Gymru mae’n tyfu’n fyd tyn,

Ymysg y gwenithe mae’n chware rhai chwyrn,

Ond hynny yw fy nghwyn wrth bob Cymro mwyn

O achos rhai dynion go daerion sy’n dwyn;

Mae diawl yn cael gwall â’r naill o flaen y llall,

Mae ganddo gryn allu ar y gŵr mae’n ei garu,

I uffern gwna ei dynnu fel denu dyn dall;

Ond meister pur sâl a drwg ydy o am dâl,

Ond y neb sy’n wir Gristion â gole fwyn galon,

Trugarog a gwirion a chyfion, a’i chwâl.

2.

Roedd gennyf heb ddim bostio yn tario wrth y tŷ

Gynifer o wydde, a’u bathe ni bu;
Llwydion a lliwdeg wnâi hedeg o hyd,

Fe goden yn wrol i ’morol am ŷd,

A’u capten o’u blaen fel brenin Ysbaen

A’i wisgoedd amdano yn gryno, dda eu graen;
Wrth fynd yma a thraw ni safe arnynt law,

Gwydde mwyn gweddedd, rhai difalch a dofedd,
Ni hidient er gorwedd ar berwedd a baw;
Ond eu pluo mewn plas ceid arnynt gig bras,

Ceid hefyd blu llwydion yn gymwys a rhadlon

Alle wneud rhwng cymdogion gryn ddigon o ddas.

3.

Ond blin ydy’r blaened, Ow! saled yw’r sut,

Rhois bump o’r plant hyna’ (mi ’cofia’) mewn cut,

A dyn ar ei ore mewn gole yn ddi-gudd

I besgi’r ddau hynny yn dyrnu bob dydd;
Mawr oedd fy ystŵr a’i siarsio’n bur siŵr

Am gario i rai gwirion ddigon o ddŵr;
Bwytason’ y brig heb undyn yn ddig

Ond cario’n bur heleth hobeidie trwy wybodeth,

A minneu bob nosweth mewn gobeth am gig;
Ond Satan a’i was a brifie yn bur gas,

Ar ôl imi eu pesgi dôi ddygwr diddiogi,

Yr oedd chwant ar y rheini i brofi cig bras.

4.

Y bore ddydd Calan—on’d llydan fu’r llid?—
Nid oedd yn eu cartre’ mo’r gwydde yno i gyd; 

Dwy o’r rhai gore a golle yn ddi-gudd,

’Roedd rhywun (hawdd gwybod) yn dyfod cyn dydd;
Drwg oedd eu lle, a’i gefn at y ne’,

Mae’n hawdd i ni ystyried gan blaened i ble

Roedd wyneb y dyn a’i gwerthodd ei hun,

At uffern at ddrysni lle’r aeth ei gwmpeini

Am wneuthur y leni ddrygioni o ddrwg wŷn;
Dôi Satan i’r fei i ddweud, “Cadw, ti gei”,
Heb drwst na dim cyffro rhag ofn i neb ddeffro,

’Roedd diawl gydag efo yn ystyrio i’r ystai.

5.

Ond edrych, y lleidar, yn gynnar o’i gell,

Ni feddwl ystyrio neu ddelio ar ffordd well;
Fe ddigwydd blindere a dialedde di-lwydd,

Daw gwedi ddrwg ddiben, anserten fu’r swydd;
Y corff a gadd flas ar y saim a’r cig bras

Bydd arno o’i blegid oer ofid am ras,

A’r cythrel mor flin yn gwthio yn ei din

Gan ddweud yn bur heleth, deg rybudd, “Dwg rywbeth”,
Fe fu lawr noswaith dan drannoeth i’w drin;
Pan flino’r hen ddiawl yn canu i ddi-fawl

Fe rydd arno boene anniddan (rwy’n adde’)
Ac amryw ddolure; fe synne bob sawl.
6.

Fe fydd eu holl berfedd, un cnafedd, yn cnoi

A gwewyr cymale trwy eu glinieu yn ei gloi;
O’i wely y rhed allan, anniddan trwy’r nos,

Na wiw codi i fyny neu glymu mo’i glos;
Edrych yn llwyd a gwrthod ei fwyd,

Pennddynnod rhyfeddol ar ei ganol a gŵyd;
Daw’r colig yn siŵr ag ystop ar ei ddŵr,

Bydd ei anadl yn drewi o ’snafedd a bryntni,

Pan ddelo i gwmpeini gwna godi pob gŵr;
Fe glywir ei dôn oddi yma i sir Fôn

Yn gweiddi o’i ledorwedd a’i aelode yn bur wladedd,

Saith math ar gynddaredd i’w ddannedd a ddôn’.

7.

Fe fydd yr holl drychod a’r llygod yn llu

Fel haid o forfilod yn dyfod i’w dŷ;
Y rhain yn ei erbyn yn gyndyn a gŵyd

Nad allo mo’r bwyta na bara na bwyd;
Pysgota os gwna’r gŵr fe dyniff o’r dŵr

Nadroedd o’i ddeutu i’w synnu fo yn siŵr;
Y lwc oreu fu ’rioed, mae’n barod y coed,

Ar odre’r cyllegfa oni phaid â’r cast yma,

Lle bydd ei orffwysdra neu drigfa ei ddau droed;
Os y lleidir a geir y cast gore a wneir:
Ei roi yn ’r un gwely â Hart a ddarfu ei gladdu

Neu Frown i gydfraenu am rannu dwyn yr ieir.

Cerdd 1.

1.

Gwrandewch fy nghymdogion fy ngwynion a ngost,

Pan glowch y cyfan bydd fechan y fost,

Trwy lawer o gymru mae’n tyfu’n fyd tynn,

Y mysg y gwenitheu mae’n chwareu rai chwyrn

Ond hynny yw fy nghwyn wrth bob cymro mwyn,

O achos rhai dynion go daerion sy’n dwyn,

Mae diawl yn cael gwall ar naill o flaen y llall

Mae ganddo gryn allu ar y gwr mae’n ei garu,

I uffern gwna i dynnu fel deunu dyn dall,

Ond Mr. Pur sal a drwg ydi o am dal,

Ond y neb sy’n wir y gristion a goleu fwyn galon,

Trigarog a gwirion a chyfion ai chwal.

2.

Yr oedd genif heb ddim bostio un tario wrth y tŷ,

Gynifer o wyddeu ai batheu ni bu,

Llwydion a lliwdeg wnae hedeg o hyd,

Fe goden y wrol i morol am yd,

Ai Capten oi blaen fel brenin y Spaen,

Ai wisgodd am dano yn gryno dda ei graen,

Wrth fynd ymma a thraw ni safeu arnunt wlaw,

Gwyddeu mwyn gweddedd rai difalch a defedd

Ni hidient er gorwedd ar berwedd a baw,

Ond ei pluo mewn plas ceid arnunt gig bras,

Ceid hefyd blu llwyddion yn gymwys a rhadlon,

Alle wneud rhwng cymdogion gryn ddigon o ddas.

3.

Ond blin ydi’r blaened ow saled yw’r sutt,

Rhoes bump or plant hyna mi cofia mewn citt,

A dyn ar i ore mewn gole’n ddi gydd,

I besgi’r ddau hynny yn dyrnu bob dydd,

Mawr oedd fy ystwr a siarsio’n bur siwr,

Am gario i rai gwirion ddigon o ddwr,

Bwytawson y brig heb undyn yn ddig,

Ond cario’n bur heleath hobeidieu trwy wybodaeth,

A minneu bob noswaeth mewn gobaith am gig,

Ond satan ai was a brifieu’n bur gas,

Ar ol imi eu pesgi dau ddygwr di ddiogi,

Yr oedd chwant ar yr rheini i brofi cig bras.

4.

Y Boreu ddydd Calan ond llydan fu’r llid,

Nid oedd yn ei cartreu mor gwyddeu yno i gid, 

Dwy o rai goreu a golleu’n ddi gydd,

’Roedd rhywun hawdd gwybod yn dyfod cun dydd,

Drwg oedd i lle ai gefn at y ne,

Mae’n hawdd i ni ystyried gan blaened i ble,

Yr oedd wyneb y dŷn ai gwerthodd i hyn,

At uffern at drysni lle’r aeth i gwmpeini,

Am wneuthur y leni ddrygioni o ddrwg wyn,

Doe sattan i’r fei i ddweud cadw ti gei,

Heb drwsd na dim cyffro rhag ofn i neb ddefro,

’Roedd diawl gida’g efo yn ystyrio i’r ystei.

5.

Ond edrych y lleidir yn gyner oi gell,

Ni feddwl ystyrio neu ddelio ar ffordd well,

Fe ddigwydd blinderau a dealeddau di lwydd,

Daw gwedi ddrwg ddiben anserten fy’r swydd,

Y corph a gadd flas ar y saim ar cig bras,

Bydd arno ei blegid oer ofyd am ras,

Ar cythrel mor flin yn gwthio yn i din,

Gan ddeud yn bur helaeth deg rybudd dwg rwybeth,

Fe fu lawr noswaith dan drannoeth yw drin,

Pan flino’r hen ddiawl yn canu i ddi fawl,

Fe rydd arno boeneu aniddan rwy’n addeu,

Ag amryw ddolurau y syneu bob sawl

6.

Fe fydd eu holl berfedd un cnafedd yn cnoi,

A gwewyr cymaleu trwy i glinieu yn i gloi,

Oi welu y rhed allan aniddan trwy’r nos,

Na wiw codi fynu ne glymu mo’i glos,

Edruch yn llwyd a gwrthod i fwyd,

Peneu ddyrnod rhyfeddol ar i ganol a gwyd,

Daw’r colig yn siwr ag ystop ar i ddwr,

Bydd i anadl yn drewi o snafedd a bryntni,

Pan ddelo i gwmpeini gwna godi pob gwr,

Fe glowir i don oddi yma i sir Fon,

Yn gweiddi oi led orwedd ai aelodeu’n bur wladedd,

Saith math ar gynddaredd yw ddanedd a ddon.

7.

Fe fydd yr holl drychod ar llygod yn llu,

Fel haid o forfilod yn dyfod yw dŷ,

Y rhain yn i erbun yn gyndun a gwyd,

Nad allo mor bwyta na bara na bwyd,

Pysgotta os gna’r gwr fe dyniff o’r dwr,

Nadrodd oi ddautu yw synny fo’n siwr,

Y lwcc oreu fu’r ioed mae’n barod y coed,

A odreu’r cyllegfa oni phaid ar cast yma,

Lle bydd i orphwysdra neu drigfa i ddau droed,

Os y lleidr a geir y cast goreu a wneir,

I roi yn’r un gwelu a Hart a ddarfu ei gladdu,

Neu Frown i gid fraunu am rannu dwyn’r Jeir.

Teitl yr wynebddalen

Cerdd neu gwynfan gwr am ddwy o wyddau a Golled or citt ar Heart of Oak.

Y testun

Argraffwyd yn Wrecsam gan Richard Marsh (fl. 1772–92).

